
SUNDAY

1
Tu-in Israel mite in lunggimna lianpi tuak leuleu 
uh hi. Amaute in huhna kisam uh a, tu mahmah 
in huhna kisam uh hi.

A gilo leh a tatsia Midian mite amau gam ah hong 
pai in buluh a, a anciinte susia gawp uh hi. A gan-
hingte laksak in thahsak uh hi. Israel mite in, a galte uh 
hawlkhia in a dokik uh ciangin, a galte in lehzawhkik 
uh a, Israel-te tampi na that uh hi. Tu-in Israel mite in 
a innte uh nusia in a galte kiang panin, kibuk ding hun 
hong tungta hi. 

Koi ah kibu uh hiam? Banghang in amaute lung-
kham gawp uh hiam? Thukhente 6:1,2 sim in. 

A masa lam ah a taktak buainate hong gen hilo 
hiam? Pasian in amaute tamveipi thu na hilh khin hi. 
Pasian in amaute huh thei loin, thupha a piak theih 
lohna pen amaute in Satan thu zuih ding teelzaw uh hi.

Amaute omziate in eite zak ngeisate tawh kibang 
hilo hiam? He, kibang mah hi. 

A kibang thu piangte hong piangkikkik hi. A masa 
in, amaute Pasian thu mangloin lunggimna tuak uh 
hi. Tua ciangin, amaute Pasian tungah kiko in a huh 
nadingin ngen hi. Mipite in Thupiak Sawmte zui 
dingin kiciam uh hi. Tua khit ciangin, Pasian in amaute 
hehpih huaisa in huh a, tawlkhat sung lungnopna ngah 
uh hi. Ahih hangin, asawt lo-in amaute in thu hong 
mang lo zel uh a, thupiang ngeisate mah hong piang 
kikzel hi. Tu in Pasian in bang hih hiam? Aneu 7-10.

Kamsangte gen khempeuh pen maan den hi. Ahi 
zongin, Pasian in amau thuak dingteng tawh a nusia 
hiam? Nusiat huai hi napi, Pasian in bang cih ding 

hiam? Zingciang in i thei khia ding hi.
NGAIHSUN-IN: Pasian in thukkikna a deih 
hiam? Mite in hong natsak aleh, en zong i thuh-

kik nop pah pen Pasian hihdan ahi hiam? Pasian in Israel 
mite thupha apiak lohna tua hang hiam?

MONDAY

2
Gideon pen athahat, ahangsan Israel mi khat hi. 
Ni khat, amah in daitak leh a simtham in na 
hong sem hi, banghang hiam cihleh Midian 

mite in amah a muh ding ut lo hi. Amah in mangbuh 
pawlkhat hong seel in, agalte muhloh nading mun ah 
mangbuh cil hi. 

Banghang in Israel mite in lunggimna tampi tuak 
uh hiam ci-in Gideon hong lungngai hi. Banghang 
in Midian mite hawlkhia zolo uh hiam? A sang-
gam khempeuh gal kidona hangin si khin hi. Tu-in a 
innkuan sungah, apa in tapa a neihsun amah bek om 
lai hi. Banghangin Pasian in Israel mite huh lo hiam? 

Gideon in tua thute ngaihsun in, a buai laitak 
in, agei a singkung nuai-ah a tu mikhualpa zong 

Ka lau hun ciangin Nangmah kong muang 
ding hi. Late 56:3
Whenever I am afraid, I will trust in You. 
Psalm 56:3

KAMNGAH



phawkkha man lo hi. Mikhualpa in Gideon hopih in 
bang gen hiam? Gideon in koi bangin dawngkik hiam? 
Thukhente 6:11-13 sim in. 

Tua ciangin, mikhualpa in Gideon en in, bang gen 
hiam? Aneu 14. 

A taktak in, Gideon in Midian mite hangsan takin 
a na do khit lam, mi khempeuh’ theihsa ahi hi. Ahih 
hangin, Israel galkapte a uk dingin kilamen ngei lo hi. 
Koi bangin amah in khualmipa tungah dawngkik a, 
khualmipa in bangcih genkik hiam? Aneu 15, 16.

A thugen a zakna panin Amah pen mi thupi khat 
hi cih thei hi. Ahih hangin Amah kua hiam? Amah in 
Pasian kiang pan thute gen takpi mah hiam? Khual 
mipa pen vantung mi ahi diam? Tu in amau nihte bang 
kidongin, bangci kidawn’ uh hiam? Aneu 17, 18.

NGAIHSUN-IN: Gideon in bangci ngaihsut 
dingin na um hiam? Lungmang ding maw? Lau 

ding maw? Lawp ding? Khualmipa pen kua taktak hiam?

TUESDAY

3
Gideon in nawhsatak-in inn ciah-a, biakna tau a 
ding abawl sungin thu tampi ngaihsun kha ding 
hi. A nasep pen ahun tomno in man zolo kha 

mai ding hi. Ahi zongin a tawpna ah hong manta hi. 
Gideon hong paikik ciangin, Mikhualpa in a kam-

ciam bangin na ngak lai hi. Thukhente 6:19, 20. 
Gideon in thumangtak-in suang tungah a an koih-a 

a tungah satui a buak hi. Khualmipa in a ciangkhut 
tawh a khoihte amah in limtak in en hi. Bang thu 
piang hiam? Aneu 21.

Gideon in meeipi tawh Israel mite makaihin, a mite 
ading nalamdang tampi a Bawlpa Pasian mahmah tawh 
kiho ahih lam hong thei pah hi. Gideon in koi bangin 
ngaihsun hiam? Aneu 22, 23.

Pasian in Ama vangtangpi tawh hong kilang hileh 
Gideon si ding hi. Ahi zongin, tua bangin hih lo hi. 
Gideon a lauh kullo hi; amah silo ding hi. Gideon in 
Pasian muan ding a teel leh a gitlo le a tatsia a galte 
kiang pan a honkhia dingin Pasian in amah zang ding 
hi. Gideon in koi bangin zahtakna le lungdamna 
lakkhia hiam? Aneu 24.

NGAIHSUN-IN: Gideon in biakna-tau khat 
lam in, “The Lord-Shalom,Topa in lemna hi,” ci 

hi.  I leitung ah kilemna om nawnlo hilo hiam? Ahi 
zongin Jesu muang in Thupiak Sawmte zuih zawh nangin 
huhna ngen peuh lehang bang lauh nading om a hiam?

WEDNESDAY

4
Gal gilo Midian mite kiang panin Israel mite 
hotkhiat nading ah Pasian in Gideon huh dingin 
a gen khitsa ahi hi. Ahi zongin tua zanin, Pasian 

in amah hokik hi. Amah in Gideon bang hih dingin 
genkik hiam? Thukhente 6:25, 26. 

Pasian in Gideon sep ding a sawlte lauhuai hi. Zing-
sang simin, khuasung mite Baal milim bia dingin apa 
lamsa biakna tau ah hong pai uh hi. Amaute in apiang 
thute mu in kua hih hiam cih theileh amah that ding-
zah dongin heh ding uh hi, cih Gideon in thei hi. 

Ahih hangin, amasa pen ah, Israel mite makai 
thakpa in a kibawl tawm milim pasian bia lo ahih lam 
amaute in a theih ding uh kisam hi. Amah in a maan 
taktak Pasian thu bek a mang hi. 

Tua zan in, Gideon in a nasemte mi sawm phong 
in a hihsawm thute a gen hi. Banghang in a zingsang 
dong ngak lo hiding hiam? Aneu 27.

A zingciang in, mipite a ngeina bangin Baal milim 
bia dingin apai uh ciangin a thupiangte um zolo uh 
hi. Amaute milim manpha leh a biakna-tau uh na om 
nawnlo hi. A kibanglo biakna tau khat na om a, milim 
tau singte kizang a hihna mu uh hi. Gideon’ pa tungah 
bang hih dingin gen uh hiam? Aneu 28-30.

Mipite in thupiangte mu in thei leh bang hih nuam 
ding cih Gideon in a gennasate maan hi. Ahih hangin, 
amah in Pasian muang in Ama thu man’ ding teel zaw 
hi. Tu-in Gideon in, Pasian in mite lungsim kikheel 
nangin koici huh ding cih ngaihsun kha thei ding hi.

NGAIHSUN-IN: Gideon bangin na hangsan 
nuam hiam? Naupangte in hangsan ding koi 

bangin sin uh thei cih na thei hiam? Midangte in ahih 
khialh uh hangin, amaute in thu man sawm veve  uh hi. 
Hih bang hih ding a haksat hun om ahih lam na ngaih-
sun ngei hiam?

THURSDAY

5
Milim biakna-tau a suksiatsak manin Ophrah 
gam a om mite heh in Gideon a that dingin 
kithawi uh hi. Amaute in apa Joash kiangah, 

“Hong pusuaksak in; amah a sih pelmawh kul hi” ci hi. 
Thukhente 6:30. Ahih hangin Joash in thu khat hong 
ngaihsun hi. Tu-in amah in amaute en in thu dong hi. 
Amaute in a thudot dawng thei lo hi. Aneu 31.

Mipite hong ki en ngeingai uh hi. Joash gen pen 
maan mahmah hi. Baal pen a vanglian mahmah a 
kingaihsun ahih hang, ama biakna taute kisuksiat-
sak in, a singte kihaltumsak in mitawmcik kiang pan 
kikem zolo hi. Bangzah in zumhuai hiam! Amaute in 
Gideon a that nopna lungsim kheel ta uh hi.  

Amaute inn a ciah kawm in, Baal milim a biakkhak 
uh a hai-huai lam ngaihsun kha ding hi. Amah le amah 
kikem zo kei leh koi bangin eite hong kem zo ding ahi 
hiam? Tu-in amaute limtak a kemcing ding kisam uh 
hi. A galte in bang hih uh hiam? Aneu 33.

Tua pen thuhoih hilo hi. Mi khempeuh in Midian 
mite bangzah takin gitlohna, tatsiatnatem leh a thahat-
nate tel mahmah uh hi. 

Pasian pen Midian mite leh Amalek mite tungah 
lungduai hi. Amah in kum tampi sung, tamveipi 
bang a gilo a lipkhap huai tatsiatna panin a kikheelna 
dingun hun pia hi. Ahih hangin amaute in na nial hi. 
Amaute in Pasian zahpih in ciamnuih bawl uh hi. Hun 
a ngah simin Israel mite simmawh den uh a, tu-in zong 
bawlsia nuam uh hi. Pasian in tuabang hih ding phal 
dingin na um hiam? Phallo ding hi.

NGAIHSUN-IN: Pasian pen bangzah in vang-
lian hiam cih Gideon in thei hi. Pasian in hih 

dinga sawl lai-in amah in bangci ngaihsut dingin na um 
hiam? Koi bangin muang zo takpi ding cih a thei hiam?

FRIDAY

6
A galte a tullom in hong pai uh hi. Tu-in Israel 
mite in a do hun ahih lam Gideon in thei hi. 
Amah in bang hih hiam? Thukhente 6:34, 35. 

Abiezrites a kici mite pen amau beh pan hi-in, Gideon 

galkap dingin a kihel masa pente ahi hi. 
Israel galkapte atul lom in hong kuan uh hi. Eite 

tua mun ah om hilehang, Gideon in galkap tampi nei 
hi, ci-in i ngaihsun kha ding hi. Ahih hangin, a galte 
a phazah pen tam lua mahmah a, amau atawh tehkak 
ciangin Gideon galkapte tawmcik bek pha hi. Midian 
mite in Gideon sangin galkap tampi hauzaw hi. 

Gideon pen a hangsan, athahat galkap khat ahih 
hangin, Pasian in na lamdang bawl kei leh a ma’ 
galkapte in galte zawh nading lampi omlo hi, cih thei 
hi. Pasian in amah ompih ding kamciam apiak lam 
thei hi, ahih hangin, tu-in Israel mite a makaih ding 
pen Pasian geelna takpi hi, cih pen hong ngaihsun kha 
hi. Tua ahih manin, Pasian kiangah lim alah nadingin 
ngen hi. Tua pen bang hiam? Aneu 36, 37. 

Tua zan Gideon ihmu theilo kha thei hi. A zing-
sang ciangin, tho baih mahmah hi. Bang hih masa pen 
dingin na um hiam? Ama nget pen a ngah takpi mah 
hiam? Aneu 38. Gideon in a nget mah bangin, Pasian 
in hih takpi hi. 

Ahizongin, Gideon in thudang khat ngaih-sun hi. 
Pasian in tuumul kawtsak takpi mah hiam? Ahihkeh, 
mi khempeuh theihsa mah bangin, tuumul a kawtna 
pen, tui kawt baih mahmah hang hiding hiam? Hipen 
a ngeina bangin akawt hi thei hi. A keusak nadingin a 
nget zawk ding hi tua hileh tua pen nalamdang hizaw 
ding hi. Pasian in lim dangkhat hong bawlkik ding 
lunggulh hi. Amah in nget ding a kisuang ahih hangin, 
aman takpi ahih ding bek a thei nuam hi. Aneu 39.

NGAIHSUN-IN: Pasian in Gideon bangteng 
hihsak khin hiam? Pasian kiang na khat peuh i 

nget ciangin, Amah in lim hong lak tawntung hiam?

FURTHER STUDY: Judges 6; Patriarchs and Proph-
ets, pp. 545–548; The Bible Story, vol. 3, pp. 115–120.

Additional resources: nature lessons, activities, music, 
Bible lessons, Scripture memory, and more.

THE STORY CORNER

Pipi Jessica in Koici Teel - Khen 2

Bess pen nawhsa takin pitekneu kiangah hong taai a, aw damtak tawh “Pi aw, 
bang kong huh thei diam?” a ci hi. Tua pitekneu in “Oh, lungdam! Lungdam 
si e! Tu-ma nailang hun pawlin ka mitlimlang kitamsak kha ing; tua omlo in 

gammang ka banga, khua ka mu thei kei hi; tua mitlimlang pen zingciang loin man 
zolo ding hi,” a ci hi.

Bess in, “Pi aw, ka hih theih zahin 
kong huh nuam hi. Ka ban hong len 
inla, na pai nopna hong gen in” ci 
hi. Bess in a nunglam lehet himah leh, 
a sanggamteng galmuh nawn lo hi. 

Pitekneu in, “Amasa penin, daitak-in tawmvei 
sung niangtui dawn kawmin ka tawlnga nuam hi” 
ci-a, “Tua khit ciangin, lai tampi khak nuam ka hih 
manin, laito ah pai-in lailu ka lei nuam a, tua zawh 
ciangin, taxi tawh ka ututna ah ka pai nuam hi. Ahi 
zongin bawi aw, kei adingin hun nong pia zo takpi 
mah ding hiam,” a ci hi.

Tawlnga-in niangtui dawn 
nading saineu lam zuanin a 
paipih kawm-in Bess in “he, hun 
nei mah ing” ci-in dawng hi. 

Pitekneu niangtui sai 
ah a tawlngak khit ciang-
in, amaute in laito ah lailu la-in a l a i -
khak dingte hong khak hi. Tua khit ciangin, Bess in 
taxi sapsak a, pipi a pai nopna munah a pai ta hi. Taxi 
sunga tutphah tungah nuamtak-in kingam hithiat 
hi. Tua khit ciangin, thakhat in hong tuvat hi. Amah 
ahuh naupangnu min dot ding mangngilh ahih lam 
hong phawkkik hi. A phawkkik ciangin, kai lua ta 
ahih manin dah mahmah hi. 

Summerfield inn ah, Bess sanggamte mi guk in inn 
sunga tawlet pan hong dakkhia hi. Amaute in Pipi Jes-
sica pen gal-et in ngaklah mahmah uh a, Bess zong 
ahun lapin hong tung dingin lamen uh hi. 

Taxi hong pai ciangin, “Hua lai ah taxi”ci-in awng 
uh a, taxi hawlpa in pipi damtak-in pusuak khiasak hi. 
Amah in nik-le-puan apuang set silh a, vasa mul eng 
atuang lukhu khu hi. A sanggamteng nak hehu kawm 

in, “Bess huh 
sawm pen 
pitekneu i 

cih pen Pipi 
Jessica a nahi 

ve leh,” ci uh hi. 
Tua khit, taxi a paikhiat ciangin Pipi Jessica inn 

lam manawh in hong pai hi. Hardy motor tawh Bess 
leh a pa hong pai a, Bess in a pa kiangah, “kei tawh 
nong paikhop manin lungdam mahmah ing pa aw” a 
cih kawm-in motor sung pan hong pusuakkhia uh hi. 

Pipi Jessica khawl in lehet a, “Bawi aw!” ci-in a 
sap aleh Bess in zong a kimuhkik lamdangsakna leh 
lungdamna tawh kiko khia hi. “Tu a aw khum mun 
khempeuh ah ka phawk den ding hi! Kei pen Pipi Jes-
sica!” hi’ng hong ci hi. Tua ciangin amah in Bess khut 
len in a nih un inn lam ah hong pai uh hi.

“California ah va hawh in va en kawikawi le’ng 
nuam lo ding hiam?” Ahi zongin nitak annek khit 
mateng thusim in kem phot ni, hong ci hi.

Nitak annek khit, sun a thupiang khempeuh a gen 
khit ciangin, Pipi Jessica in khaal ciangin California 
ah a paipih ding Bess a teelna thu pulakkhia hi. Mi 
khempeuh lungdam in, Bess i sanggam gukte in zong 
lungdampih mahmah hi. Mikhual khat, angsung 
khuallo a, a va huhna hangin Bess pen teeltak sa uh a, 
avek un thukim uh hi. (Manta)

Adapted by Amy Sherrard

